
¸GURO!ÂB:  ÅGAIPETSANAN

Nē	!âba	xū	Ågui dîs	lguisa	Æhûi	re	î	Æîsa	!eream.

1 !Naka	ra	sao	Ågaipetsanasa	khomai	re	î	Æîs	!naka	ra	sao	dîde	!eream.

ǀHoeb	di	ǂkhôab

ǀHōsase	sas	ǀguisas	nēsa	ǂan
ǀNî	ǂgaede	ta	ǁkhoreba	tama
Tām	sama	ǀgora!gâs	!nâ	ǂgâ
Nēs	ûib	âma	nî	ǀgora
Kaise	ta	ǂgom!gâ	si	hâ	ǀhōbe
ǀUni	xū-e	ta	nî	ǀgoragu-ū	si.

Axadanni	nēsi	ǀasa	khoe
ǁÎb	nēsi	ǁnāpa	sari-ao
Ese,	!uis	hoasab	ta	ǀkhuriǂoa
Tās	ǀnoresa	ǁgâukhaoba	ǂan
Xaweb	oms	âb	!nâ	tar's	ǁoms	!nâ	ǀkhuriǂgâ
Nē	gâs	huka	xū-e	!khā	tama.

ǀKhonaǀkhā	ta	ra
Nē	ǂhôas	ta	tsēs	tsî	tsuxuba	ǁnora	te
As	tar'sa	nē-e	ǁnâu
Nēsis	ge	mûde	ǁkhowa-am
ǀgamisas	ra	hoaǁae	!ûi
Aosab	!gûsas	tsēb	tsî	tsuxuba	!ûi.

ǀUni	ǁaeb	ǂanǂuis	dib	go	!nae
Tihe,	titsē	nēpats	ra	tsuxuba	ǁkhāǁkhāsen!gû
Huu,	huu,	hî-î	aibe	ǁnam	...
!Khôa!khôa	...	!khôaaaas	...
Nēs	ge	tita	xa	go	!aromahe
ǂOa!nâs,	ǁininǁgûb,	ǀgoras,	ǂnûgus	...

(A. A. Ganaseb)

(a) Xoa¸amsa	Ågaipetsanas	ǀkha	!hûǀhao	tsî	ǁgui!ā	re.	 [2]
(b) Mâ	surib	khoena	nēba	ra	gowa-ūgu?		Suriǁgausa	ǀgaipetsanasa	xu	xoamâi	re.	 [2]
(c) Mâ	!khâikhomsas	ǁkhƒti	nē	gowa-aosa	ǀhōsas	ǁga	ǂguro	xoaǀgoras	!nâ	ra	mā	

tsî	tare-i	!aroma?	 [2]
(d) ǀGui	ǂkhoamîsa	ǀgaipetsanasa	xu	xoamâi	tsî	ǂâibasensa	ǁgui!ā	re.	 [2]
(e) Tare-eb	xoa-aoba	"ǀkhonaǀkhā	 ta	 ra"	 ti	hâ	 ǀgaiǁgarab	 ǀkha	 ra	ǂâibasen	 tsî	nē	

ǀgaipetsanas	!nâ	hâ	khoe-e	tare-i	!aroma	gere	ǀkhonaǀkhā.	 [2]
(f) ǀGanaǁgaeǁgaede	ǀgaipetsanasa	xu	ūǂui,	xoamâi	tsî	taren	xa	di	ra	!aromahes	

tsîna	xoa	re.	 [4]
(g) Mâ	ǂkhôabas	ge	ǂhôa!hoasa	!aroma?		Harase	ǀgaipetsanas	huib	ǀkha	ǁgui!ā	re.	 [4]
(h) ǂÂiǂam!khais	nē	ǀgaipetsanas	disa	xoa!gā!gā	re.	 [2]

[20]
TAMAS KA IO

2 !Naka	ra	sao	Ågaipetsanasa	¸orisase	khomai	re	î	ǁîs	!naga	rao	dîde	ī	Ækha	i	as	kōse	
sa	mîdi	!nâ	!eream.	

ǁNopaǁōs	ge	hâ

Etse,	ǂause	tapagaba	ǂgae
ǀOrose	!khariba	ā
ǂÂi	t'mats	nî	ǁnā
ǁNopaǁōs	ge	hâ.
ǀŪs	âts	nî	toa
ǂāb	âts	nî	goa
Soros	nî	toa
ǁNopaǁōs	ge	hâ
Aosen	tsîts	nî	ǀkhū
!Khai	tsîts	nî	ǀkhū
Danas	!nâts	nî	tsû
ǁNopaǁōs	ge	hâ.

(J. Goeieman)

(a) Taresa	a	ǁnopaǁō	tsî	tare-i	xas	ta	!aromahe?	 [3]
(b) ‘ǂÂi	t'mats	nî’	ǁnā	ti	hâ	ǀgaiǁgarab	ǀkha	xoa-aoba	tare-e	ra	ǂâibasen?	 [2]
(c) Mâti	ra	ǀonǂgaihe	ǀgaipetsana!nôasa	nēsa?		Tare-i	!aromas	ti	a	ǂaisa?	 [2]
(d) ǁNopaǁōs	a	ǂanǂui-aihe	ǁkhƒ	mâsiga	xoa	re.	 [6]
(e) Mâ	ǀgaipetsana!nôasa	nēsa	tsî	mâ	haisi-amsas	ra	mā!kharu?	 [4]
(f) Mâ	ǀgaiǁgaraba	nēba	a	ǁgui!gâsa	tsî	nē	ǁgui!gâs	Åkhab	xoa-aoba	tare-e	ra	!gāsa	

kai	ǂgao?	 [3]

[20]

ÅGAMÆÎ !ÂB:  lHURU!ÂN

Nē	!âba	xu	ǀgui dîs	lguisa	Æhûi	re	î	Æîsa	!eream.

3 !Nonaǁî	ǀHuru!âǀgoras
	 !Naga	ra	sao	!âs	Khaohe	tamab	ǂkhanisa	xū	a	!khōǂuisasa	khomai	re	î	ǁîs	!naka	ra	

sao	dîde	!eream.

	 Khoe-aogura ge ra !gau¸nû	̧ nû!nâ!nā-oms !nâ.  Nē	Ægûra di ̧ gaokha ge ̧ nau¸khūhe	
hâ nē ¸hôas ôasas di Åaeb dis xa.  ÅÎra di Ågui-es ge !gamao, ÅâuaÆōs, khoena ra 
!gam¸uisa go hō!nâhe.

Gaokhoeb:	Mâtits	kha	khoetsa	sats	tsîn	ra	ǂkhawu	tsî	ǂkhawuǂâi	hîa	sa	ôa-e	
ra	ǂgaoǂgao!nâ.		Sa	ǁgamrogu	ra	ǂnâ	hîats	mâti	ra	ǁkhaeǂgao?	
Dawa!khuni	ǁoats	a	!khaisats	ǂan	hîats	mâti	ra	ǀae!khō	tsî	ǂkhâ!nâ?	
(ǁGamrob	âb	ra	xōs	ai	!naeǁgôase)		Nē	!khaisa	!khō!oas	ge	kaise	
kaise	a	!gomba	te.

	
Mûsis:	 Sa	tsâsib	ge	a	ti	tsâsen	tsî	hō!â.		(Tsaurase	ra	āxan!nâses	ge	ra	!hoa)	

Sa	ôa-i	tātsē	ǂuru	tide	!khaisats	ǂansets	ge	tsēs	hoasa	ǁî-e	ra	mû.	
Mâ	ǁaesa?		Mâ	ǁae	ra	ǀaesen?		Tā	ga	toxopa	ǀaesen.		Kaise	!gom	
tsēdi	ge	!âu	mî	hâ,	ti	aotse.		Hui-ôats	nî	ǀgau-i	tsîn	ge	a	ǀkhai.		Tsî	
ǀgamǀkhās	tsîn	ge	khoes	di	ǂurusiba	tsâǀkhā	ǁkhā.

Gaokhoeb:	 O,	amase	ta	tani	ǁkhā	tide.		ǂÂis	âts	tsîna	ra	xawe	gao	ǀae-i	ge.	
Khoen	ra	mîsa	!oan	ge	!nāsa	khoena	ǁnâun	gos	khao!gâ	!haese	ra	
khao-ao	ǂurusib	âna.		ǀNî	khoen	ra	ǁkhawa	kauǂī.		ǀNî	ǀgam	khoen	
ǀguiba	hân	tawas	ga	khoesa	ǁōsa	hō!nâhe	xaweb	ra	aorekhoeba	ūhâ	
tama	i.		ǀNî	ǀgôaron	positif	a	ǁgûsa	xu	ge	!naen	ǁkhawa	ra	ūhâ	tama	i.	
Hoaragase	ra	khoetsa	gâre	kai	ǁō-i.

Mûsis:	 Hoara	hâs	go	ǁnāti	ûisa	îs	tā	sa	!nâ	ǂgâs	di	soasa	hō.		ǀGuibats	kom	
ǀgawiseba	xu	nî	ǂgano	îts	!âitsâga	mâ!oa	ǁkhā.

Gaokhoeb:	 Nēsi	gu	kom	!kharaga	kerkhega	!nandi	tsî	!khaina	ūhâo,	nē	ǁōsa	ūhâ	
khoena	hui!nâ	tsî	ǂkhâ!nâs	ǀaroma.

Mûsis:	 Os	kha	nî	khoesa	ga	khoena	mîba	ǁōsas	go	hō!nâhe	ti.		ǂAn	du	
toxopa	xawe	mâs	kōsen	khoena	a	ǀkhomo!nâ	ǀkhaisa.		Mâ	mûdi	ǀkhās	
nî	kōhe?		Mâtikō	xūna	sada	!gâb	ai	nî	nē	omaris	xa	ra	!hoahe.

Gaokhoeb:	 Okha	kaikhoes,	ǁnâi	ta	ra	ǁnāti	ǂhôaǂgare	hân	tawa	ǁnâu	tsî	khomai	
hō	ta	ra	!ân	!nâ	mû,	o	i	ge	mîhe	rasa	!oa	ga	!gâi	ǁnāti	ī	!khain	ai	sī	tsî	
hui!nâhes	tsî	ǂkhâ!nâhesa.

Mûsis:	 Kaise	a	!khomoǀnâ	!hūbaib	ge	tsî	ta	ge	toxopa	ti	ôas	nî	!aruǀî	tsûtsûhe	
!khaisa	ǂgao	tama	hâ.		ǀNais	ge	kaise	go	ǂkhôaǂgâ,	mâ	!gomsigas	nî	
noxopa	aba,	o	kaise	a	ǂkham	tsî	!hūbaib	di	kaisiba	gâreba	xawe.

Gaokhoeb:	 Ego	kaikhoes,	amana	du	ge	ra	gowa,	ǂnoaǀoa	tama	ta	ge	hâ,	xawe	
sam	ga	sam	di	dīxūn	ǀkha	a	ǁāxa	soab	ais	ge	khoesa	kaise	a	!ūke-ai	
ǁkhā.		ǁNāti	!ūke-ai	hâs	ge	ǀguritsâsens,	!gabua!nâs	tsî	ǀaeba	oma	
ǁkhā.		Mîhe	ras	ge	aiǁgause	ǀaokhoen,	gagasi	ǂgaeǂgui-aon,	HIVs	
di	ǀapemā-aon,	ǀhûhâsib	ǁanin,	ǀhōsan	tsî	ǂgom!gân	hâ	khoen	xa	
ǂkhâ!nâhesa.

Mûsis:	 ǁNā	mûǂgāǀgaub	tsî	ǀapemāǀgaugu	tsîn	kom	hâo,	tsî	da	kom	ǁîn	xas	
tsîna	nî	ǂâio.		ǁNâuǀā	ta	ge	ra	xawe…

Gaokhoeb:	 Nausa	ta	ra	tita	ǂâis	ge	ǁnā	!khais	ga	khoesa	xu	aitsama	ǀkhīsa.		ǁNā	
soab	aim	ge	mâsī	tsî	sam	ôasa	a	ǂkhâ!nâ	ǁkhā.

(a) Gaokhoeb	di	 tsâsende	sa	ǂâiǀgaub	 !oa	khoraǂuisase	ǁgui!ā	 tsî	 !gā!gā	re.	Sa	
!ereams	ge	haka	ǂâiǀgauga	nî	!khōǂgā.																																																																																							
	 [4]

(b) Tare	!khaidi	ǀaeb	dide	khoe-e	ra	gâre	kai	tib	ge	Gaokhoeba	gere	mî?	 [4]
(c) Tarin	tawa	ôasasa	huiba	ôabasab	Gaokhoeba	gere	aoǁgui?		 [2]
(d) Kaikhoesa	tare-i	!aroma	ge	ǂgao	tama	hâ	i	ôasas	!aukab	!nandi	tawa	nî	

hui-ôasa?		 [4]
(e) Mûsisa	ǁgûs	ase	tare	ǂâiǂhansende	ôasas	!aroma	ge	ūhâ	i?	 [6]

[20]

TAMAS KA IO

4 Sao	ra	!âs	ge	Khaohe tamab ti	hâ	¸khanisa	xu	a	!khō¸uisa	Tsâtago Davidsi	xas	
xoahe	hāse.		Nē	!âsa	khomai	î	Æîs	¸namipe	ra	!gû	dîdi	!eream	re.

4ǁî	ǁHuru!âǀgoras

Mûsis: Mâtikō	 ǀgaugu	 ai	 ra	 ǂnauhe	 ti	 ôasa	 kha?	 	 Mâtikō	 ǁkhūgu	 xas	 kha	
noxopa	nî	!khāhe?		Mâpas	ka	dīsā	hâ?		!Khūtse	ǁgûm	ǁorenats	kha	ǁîs	
!nā-ū	ra	ǂnauba?		!Khū	sa	mîs	ra	mî	xui-ao:		"Tita	!Khūta	sa	Elota	ge	
tauxa	Elota,	ǁgûgu	di	ǁorena	ra	ôa!nâ	ta	ǀgôan	tawa	!nonaǁî	tsî	hakaǁî	
!haos	kōse."		ǀNais	ra	nē	ā	ǀgawisa	xu	ā.		Os	kha	nî	ǀkhaiǀkhai!nâ	si?		
Khoeda	xa	taotaosasib,	ǀurixasib	tsî	ǁgauo!nâse	ûis	di	ǁōs	ase	ra	mûhe	
ǁōsa	ūhâ;		ǂkhawusasib	tarekhoes	dib	ase	ra	mûhe	!khais	ǁîs	a	ǀū	tari-i	
di	ôa-es	ǁîs	dîǂams	!nâ	tani	hâ	!khais	ti	ra	ǁgausen	mâsiba	mâ	...	ama	
!nāǂam	ra	ti	ǂkhari	ǁnâu!āba.		Ti	ôaros	!gomsigu	ge	!gamse	ti	ǂgaoba	
!khā!ganu	hâ.		ǀGamsa	ǀapa	ǀurib	ra	ti	ǂgaoba	dō!kharu	...	!khā!ganu	
khami	i	ge	tsâ.		!Oes	hoasa	gu	ge	ti	ǁgamroga	ǁîs	!aroma	ra	ǂnâ.		Dīsās	
ge	ge	xawes	kom	ǀgui	!nāros	xawesa	ǁkhawa	ga	!ēsa	māhe	hâo.		ǁGoas	
hoasa	ta	ra	ǁîsa	mû,	o	ta	ge	!gamse	ti	 !nâ	ra	ǁkhore	nēs	ga	ǁhawos	
ǀguisa	hî	hâ	!khaisa.		O	ta	ge	ra	ǂanǁapo	nē	mâsib	!nâs	hâsa,	tsî	ta	ge	
ra	!oa	...	!gamse	ti	ǂgaob	!nâ	gu	ge	ti	ǁgamroga	ra	ǂnâ.		Sa	mîs	ǀguis	
kom	a	ti	ǁhaiǁhâ	!khai-o.		Sa	mîdi	!gâuhaib	daob	did	ge	ra	ti	ǂgae!nâ	
ǀgana:		"Jerusalems	ôaso	tā	tita	āba,	îso,	ǁnās	!gâ-ai	saso	tsî	saso	ôan	
ǂama	ā.		Mû	tsēdi	ge	nîra	hā,	ǁîdi	ain	nî	mîde:			!Gâi!ōdi	ge	ǁora	tamade,	
tsî	!nāgu	îa	ǀgôa-e	hō	tamaga,	tsî	samdi	îa	daisi	tamade."		Ti	Hui-aotse	
...	hui	da	 ...	 (āxandom!nâ rase.)	 ...	 	 î	da	sa	 ǀgaib	 ǀkha	nē	 ǀgabisa	ā.

	
	 Khaikhoeb, Æîs di aob, Gaokhoeb ge ra ¸gâxa nētis ra tarasa Æîs di ¸âi¸âisendi tsî 

¸âi¸hansendi xa ra ¸nôa gowa ga Ågorese.  ÆÎb tsîn ge !gamse tsâÅkhāhe hâ.  Mîos 
ge Æîra di Åguihesa.

Gaokhoeb:	Mâtisa	 ka	 ti	 tarase?	 	Ama	 !nō	 kai	 te	 go	 xū-i	 ge	 nē-e.	 	 Hui	 ǁkhā	 ta	
ga	 hâ,	 o	 ta	 ga	 hui	 hâ	 ...	 ǀgaib	 ǀkharaǀkharas	 diba	 ta	 ga	 ūhâ	 i,	 o	 ta	
ga	ǀkharaǀkhara	hâ.		Nētsē	ta	ge	ǁkhawa	go	ǂan	mâs	kōse	da	hâna	
khoese	 a	 ǂkhawusa	 ǀgausa	 ...	 mâs	 kōse	 da	 a	 hâna	 ǀgai-o!nâsa.

Mûsis:	 Dada,	nē	ǀgamǀkhā	tsîs	ǀaesen	hâ	!khais	ǀgui	tama	ī	tsîb	ge	ǁnā	axaba	
noxopa	ǀgôa-i	tsîna	ra	ǀū.		ǀGôa-e	ra	ǀū	ǀgôab	ge.		Amase	...

Gaokhoeb:	Mâti?		Mâti	ti?		Hî-î,	ǂâu	go.		Ax',	ǂâu	go.		Nēsisa	i	ge	go	ǂâu.		ǁNā	
axaba	 ta	ga	 !khōhō,	o	nî	 ǀgore	 tsî	 !naeb	ge	 tsēsa	 !hausenna.	 	Khâi	
Mama,	 khâi	 îm	 ī	 ...	 ǁgûsa	 ta	 ge	 nēsi	 sī	 ǀgam	 xūna	 nî	mîba	 ...	 !noe	
Mama:		Nētsē	nî	ǂan	axab	ge	ti	mamas	samsa	ta	ge	tita	dai	!khaisa.

(a) ǁGûs	Mûsis	 tsûaǂgaoba	 tare-i	 xa	 ǁnātikōse	 ge	 !gam	 tsî	 tsûsa	 i?	 	Mâsib	 nē	

tsûaǂgaoba	ge	!aromaba	xoamâi	re.	 [3]
(b) Xoa-aoba	mâ	aiǁgaude	sîsen	ūhâ	Mûsis	tsûaǂgaob	!gamsiba	!gāsa	kais	!aroma?		

!Âsa	xū	ǁgaraga	ūǂui	tsî	xoamâi	re.	 [4]
(c) !Naga	ra	sao	ǂâibasenga	ǁgui!ā	re.

(i) Mâtikō	ǁkhūgu	xas	kha	noxopa	nî	!khāhe.	 [1]
(ii) ǀNais	ra	nē	ǀgawisa	xū	ā.	 [1]
(iii) Sa	mîs	ge	a	ǁhaiǁhâ!khai.	 [1]

(d) ǁKhamma	 tare-i	 xa	Gaokhoeb	 tsî	Mûsis	hâra	 ǁaegu	gere	ǂnuwihe?	 	Harase	
ǁgui!ā	re.	 [4]

(e) Tari-e	 sa	 ǂnā	 ǀoa	 nē	 hoaraga	 ǀhuru!âs	 !nâ	 a	 danaǀhuru-ao	 tsî	 tari-e	 ǁî-e	 ra	
mâ!oa?		Sa	!ereams	!nâ	ǁgui!ā	re	danaǀhuru-aon	tsî	mâ!oa-aon	a	tarebe	ǀhuru-
ao	!khaisa	tsî	mî	re	nē	ǀhuru!âs	!nân	tarina	ǁnā	!harora	ūhâsa.		Harase	!aromadi	
!nāmaba	xu	hâdi	ǀkha	sa	!ereamsa	ǂkhâǀnâ	re.	 [6]

[20]



JSC 2018, Khoekhoegowab First Language Paper 4 [Turn over

9

!NONAÆÎ!ÂB:  ¸HAUXOAN

Nē	!âba	xu	lgui dîs	lguisa	Æhûi	re	î	Æîsa	!eream.

5 Nē	!naka	ra	sao	khomai!âis	ge	ǀKhowe-aob	ǂkhanisa	xū	a	!khōǂuisa	!Gôahesab		
M. G. A. !Goraseb	xoa!omma	xū.		ǂŌrisase	khomai	î	ǁîs	!naka	ra	sao	dîde	!eream	re.

 SKOLǀGÔAǁGÂUMÂIS TAWA …
!Nauǁgoaga	ta	ge	!noaǂkhai	tsî	go	khōsen.	ǁNās	khao!gâ	ta	ge	skolǁgâuba	go	a	
ǀgogaǂham.	Nēs	ge	ǁkhaisaǁî	kamab	ai!âsa.	ǀGôan	ge,	hûs	tsî	ǁkhaisas	tsîra	di	
ǁaegu	ǂûtoa	tsî	!gâihamxūgu	ǀkha	ǁgomaxanam!nâ	ka	ǁnûnǁgû,	tsî	ra	danas	ai	i	
ga	ǁkhaisaǁî	ir	o	skoli	ǁga	dāǁnâ.
ǁNāb	ge	 ǁaeba	 ǀawoxawagu	 tawa	 ta	 ra	mâsība.	 	 !Kharese	ǂû!gauhe	hâ	mâin,	
xawe	ǀgamsan	ge	ǁnāpa	ra	aoǂgāhe.		ǂKhanî!oregu	!nân	ge	a	aroǂgāsa.
Aoǂgā	tamasen	ge	ra	ǁnā	mâisa	ǀhōmā	te.		ǀNîn	di	aidi	ge	uixa	te	ra	khami	ī.		ǀNîn	
didi	ge	a	ǀkhomxa!nâ.		ǀNîn	ge	ǂanipega	mû!goaxa	ten	kara,	o	!haese	aoǂgā	tsî	âi	
rase	ra	!gûbē.		!Nūse	sî	mâ	tsîn	ge	ra	kō,	isi	ta	nî	ūǂui	tsî	ǂû	!khaisa.	ǁÎn	ge	a	ǀū	
ǁkhoms	!gurixa	tama	!khai-e.
ǀGamra	ge	go	mâ!gau.		Naudi	go	aoǂgā	tsî	!khoe-oa,	o	ra	ge	ǀnom	rase,	ǀguixase	
!âu	te	hâ,	!noe	ra	ra	!khaisa	ta	ra	mû	hîa.	"Ab	!Khūba	hâǀkhā	ro	re	ti	ôaro-e	ti	ra	
ǂâise	ta	go	ǀawoxawab	tawa	a	ǀkhī.	Ganube	ta	xū-e	khom	tama	hîa	ra	ge	!orerokha	
mā	tesa	ra	ǁgonabegu.		Mâs	hoas	ge	naus	xa	ǂguro	mā	te	ǂgao	hâ.	Nēs	ge	go	
burugâ	kai	 te.	"Khoe-e	xū-e	mās	tsîna	ra	 !khōguhe?		Tari-i	go	ais	ai	mā	!khais	
tsîna	xū-i	tawa	ra	!gôa?"		timî	ra	ǀō	dîdi	ǀkha	ta	ge	hoara	di	!orekha	go	!khō!oa.	Mā	
te	tsîra	ge	ǁaeb	ǀkha	go	oa.		Mûǂamaos,	!gôahesas	ǀOxurus,	ge	!âuǀlkhui	ra	tsî	
hanagam	ǁaixa	hâse	daos	tawa	!âu	ra	hâ.
Nawasase	ra	ra	ǂkhawa-ūhe	ǀgausa	ta	ge	ra	ǁnâu.		Nau	ǀgôan	go	hā	skoǀi	ǁga	
saogu-ī,	 o	 ra	 ge	 ǁîra	 a	 ǀkhai.	 	 Kaise	 ta	 ge	 go	 ǀhawitsâsen.	 	 Tita	 !aroma	 ra	 nî	
ǁkharahe	!khaisa	ta	ge	go	ǂgao	tama	hâ	i.			Aipe	!orekha	mâi	tsî	ta	go	xâub	ǀkha	a	
!noe!noesen.		Nēsis	ta	!nawaba	ǂgaeǂui	ǀgôaras	nî	ǂnauga,	hîa	ta	ge	go	ǂkhere.		
O	di	ge	hoade	go	tita	ǁga	dawasen.		“Tita	go	ǀhaweǀhawe	khoera	ge,	ǂûb	!aroma,	
xuige	 tita	 ǂnau	 re”	 ti	 ra	mîse	 ta	 ge	mû!gâ-aosa	 !omma	go	mā.	 	 !Nawabas	ge	
ǂause	go	ǁgui-oa,	xawes	ge	ǁaib	xa	tawede	te	ǂgao	tama	hâ.		ǀGôara	ge	dawasen	
tsî	skola	!oa	go	!khoe.		Ti	mâi-i	ge	hanagam	!khai	hâ.		ǀGam	!orekha	di	ǂûb	ge	
!âu	te	hâ.	 	 !Hausen	ta	ra	ǀkhais	ge,	nē	ǀhau	goro	mâi-i,	 !khai	hâsa.	 	Xawe	ǁnâi	
mâtis?	ǁNarahetamas	!nâ	ta	nî	sâus	ǀguis.		O	ta	ge	īǁkhā	i	as	kōse,	nē	mâi-i	xa	nî	
!naoǂgā.	ǂNû	tsî	ta	go	aibe	īǁkhā	i	as	kōse	nē	ǀgam	!orekha	di	ǀoa	mâiba	a	ǂkhū.	
ǁNātikōse	ta	sī	ǁâ	tsîgu	aosenga	ra	!nae.		ǀGui	ǀoasa	!oreb	tsî	!khare-i	tsîna	ta	ge	
go	ǂnaubē.		Nēsisas	ge	!gûsa	go	toa.		ǂNūros	ta	!khaiǁgoaga	!khō	te,	o	ta	ti	!nūros	
xa	ra	ǂâi.	Xawes	ge	nēpa	xu	a	!âxa.	

ǂAuse	 ta	garu	 !nās	 khami	go	doe.	 	Hoa	 ǀkhāgu	ai	 ta	 ra	 tsawi,	 ob	 !nōba	nēpa	
ǁgoe.	 	 ǀŌǁkhaipegu	ge	mûǂuidaodi	 !nâ	ǂui	 tsî	xâub	di	 ǀams	ai	 ta	ra	!kharu	hîa,	
duwuǂgai	te	tsî	ǂkhanin	tsî	ora	ǀupun	tsîn	ǀkha	ra	ǂnoa	te.		Kōkhâi	ta	kara,	o	di	
!upude	ti	ais	!nâ	ra	ǀam.		Gora-anin	xa	xau-aihe	hâ	khoe-i	khami	ī	īsib	!nâ	ta	go	
ǂgâdaos	mûǂamaogu	tawa	a	sī.		ǀOmanai!khai-i	tsîna	ta	ūhâ	tama	hâ	xui-ao	ta	ge	
nē	!uri!aru	anixauxa	danasa	ǀom	tama	hâ.		Purukhoes	di	khaos	ge	!nāba	go	ūhâ	i	
khoe-i	tamas	ka	io,	xausūsa	go	ǂnûsā	khoe-i	dis	khami	ī.		ǁAe	tama	xū-i	khami	ta	
ge	ǀnorose	ais	âgu	ai	sī	go	mâ.		Nē	ta	mâ-ū	Œsib	ǀguib	ge	a	!haoba	gu.	“Kaikhoetse,	
mâti-i	go	hā?...		Nē	axagu	ǀkhats	go	!gûǁare?”	tib	ge	ǀguiba	ǀnai	a	ǂan	xū-i	khami	
ra	dȋ	te.	

Kaise	ta	go	a	aio,	!nū!ganu	ta	hâ	hîan	go	nē	ǀgôana	a	ǂoaxa	ǀkhaisa.		Mâtikōsen		
ǁore	te	hâ?		“ǁÎ	!khâihe	tama	!hâi!garan	ôana”	timî	ta	garu	ra	tsûgowa.		Xawe	ta	ra	
ǀgui	ǀkhāb	aisa	ǀûba	nî.		Ti	tama	ta	ga	hâ,	on	ge	ǁnāti	ga	tanisen	tide	hâ.		Aitsamats	
kara	!hō	kaisen,	o	sa	as	ge	ǀhawisa.		ǀKhunuba	nau	khoen	ǁga	ǁnaes	ǀgui	tamas.
ǁNā	ǀgôan	hoaragan	khoena	xū	ǀkhī	hâ.		ǀNîn	khos	ǀgâsa,	ǁgaisi	khoena	xu	ǀkhī	
hâ,	ǀnîn	ǂkhawusa,	kaira	khoena	ūhâ.		Nēti	ga	tanisen	tama	i	hân	tsîn	ta	naun	xa	
ǂgaeǂhawuhe;	ǂan	ta	a	xūb	ge	skola.		ǀHōgub,	gurigub	ge	ǂgui	ǀgôana	daoba	xū	
ūǂui	hâ	tsîn	ge	Ægauhe	taman	hâ	khami	ra	tanisen.		Horesan	ân	nî	ǁîn	xa	tsūse	ǂâi	
!khaisan	ge	ǂgao	tama	hâ.		ǀNîn	ge	ǁgûn	tsîna	nî	ǀūxūse	ī,	nē	skoldaos	!nân	kara	
ǂgâxao,	taon	ta	amaga.		Sats	xa	ǁorahe	tsî	ra	sa	ǀgâba	ǀūxū,	sa	ǀuriba	!anuba.		
ǁnāba	nē	xūb	skoli	di	ǁkhāǁkhādomma?		Tita	a	ǂan	khoen	di	ôan	tsîn	ge	nē	ǁgâub	
!nâ	ra	ǁom,	xawe	ra	mûtsîhahasen	te.		Ama	ǂnī	kai	ra	xūb	ge	skola.		Taekōsen	
nî	ega	!hausen.		!Hausens	ge	khaosǀkhāb	ai	ǂnôa	xūsa.		Nēsi	ra	âib	ta	ǁari	ā	tsî	
nētsē	ra	āb	ra	ǁari	âi.
	
(a) Xoa-aoba	 mâti	 īsigowaba	 ra	 sîsenū	 ǂâibasensa	 !gāsa	 kais	 !aroma?	 	 ǀGam	

aiǁgaura	!âsa	xū	xoamâi	tsî	ǁgui!ā	re	tare	īsigowab	a	sîsenūsas	tsîna	mî	re.	 [4]
(b) Nē	xoaǀgoras	!nâb	ge	xoa-aoba	!nona	!khaidi	ai	ǁîb	di	ǀhawitsâsens	xa	ra	gowa.		

Nē	!khaide	xoamâi	re	î	sa	ǂhunuma	mîdi	!nâ	ǁgui!ā	mâti	i	Œ	ob	gere	ǀhawitsâsen	
tsî	ǁîb	di	ǂâiǀgauba	ǂhanub	a	khama(t)s	ra	tsâ?	 [6]

(c) !Nāsa	ǀgôan	ge	ǀguiǁhāǁgâib	xa	!aromahe	hâse	ǁgauo!nâse	ra	tanisen.		!Nāmaba	
xu	!khaide	xoamâi	re	ǀgôan	kaikhoesoraxase	tamas	ka	io	khoexa!nâ	tamase		ra	
tanisende.	 [4]

(d) ǀGôan	 tanisens	xab	ge	Xoxoba	gere	ǂâiǂhansen.	 	Sa	ǂhunuma	mîdi	 !nâ	nē	
ǀgôan	tanisensa	ǀgora!gâ	rase	xoa!gā!gā	re,	īseb	ū!oasa	tsî	tare-i	xan	ra	tsâse	
ti	tanisen.	 [6]

[20]
TAMAS KA IO

6 Skolgôan	ǁgâumâis	tawa.

	 Nē	!âsa	khomai	î	dîde	!eream	re.

Kaise	ta	ge	ra	ǀhawitsâsen.		Nē	ta	go	mû	xūna	ta	nē	axagu	ǀkha	go	!hoa	tama	
i	!khais	ge	ra	gona	te.		ǀGôa-i	ge	ǀgôa-e.		Tari-i	dis	ǀguisa	i	kara	ī	xawets	nî	sats	
kaitsa	!khâi,	ǁnama,	ti	hî.
Mâ	ǁgû-i	hoa-i	nî	ǁnama.		Ti	ôa-i	tsî	nau	khoen	di	ôan	tsîn	ǁaegu	ta	ge	ǀgora-e	dī	
tide.		ǁNāsab	ge	!Khūba	a	ǂkhā.		ǁNētib	ti	mî	xui-ao:		"Amase,	nē	ǀgôaran	di	ǀgui-e	
kara	ǂgaeǂhawu-i,	ge	khedeba	ǂnûi!ao	tsî	hurib!gamsib	!nâ	aoǂgās	ǀguisa	a	anu."
Nē	mîdi	ge	nēsi	ra	mâ-ai	te.		ǂGui	kaikhoen	ge	ti	ôa	tama-i,	ti	ra	mî	tsî	xū.		Tita	
ge	ǁnāsa	a	dīǁoa,	ǁnāti	ta	kaikaihe	tama	hâ	xui-ao.		Mâ-i	ǀgui-i	ga	gôa,	xawe	gere	
sidaǁae!gâs	ai	 !khâihe	 xū-i	 ge.	 	O	gu	ge	 ǀnî	 ǁgau!nâ-aoga	 ǀgôana	 ra	âi-am	 tsî	
xū!gâ.		ǁNā	ta	go	!kharu,	os	tsîna	ta	e	go	mû,	ǀnîgu	ra	gôan	ǀkha	ǀhûbe	âi	!khaisa.
Mâtikōse	ta	kara	nētsē	ǀgâsa,	xawe	ta	ge	ǁnāti	kaikaihe	tama	hâ.		Nētsē	ta	īn	ge	
tita	ge	aitsama	a	!aromabana.		Tare-e	ta	go	!nōsase	!kharuba?		Tare-e	ta	goro	
!ao!aosenba	...	!Gûsī	tsî	ta	komo	ga	dî	hâo,	ǁgûn	xan	ge	ǁnāti	ǁgauhe	!khaisa	o;		
ǀgâsa	khoenan	ūhâ	tama	!khaisa	o.
Ax,	ǁkhawakam	!nās	ai	ta	nî	dî.		Ti	mamas	ǁō	tsî	ǀkhais	ao,	ta	nî	dî	ǂnau	ten	kara	
xawe.		Nēgu	tita	ǀkha	ra	kaikaisengu	tsîna	ta	nî	mîba	îgu	nēgu	nē	!goab	!nâ	ǁaxa-ū	
xūna	!nubuse	ǀû,	skoǀdanab	tawa	ta	sī	tama	hîa.
Mā	 te	 ǁkhān	 a	 tsî	 ta	 a	 sī	 sâi	 ǁkhā	 !upudi	 ge	 nēn	 ta	 ǂnoa-ū	 tede.	 	Mâtikō	 kai	
ǁkharaban	ta	ǂnûinǂam	ǁnās	ǀkha?		An	gangan	re,	tita	ge	ǀnai	ǂgâudi	!nâ	a	ǂgâ	
tsî	 ta	 ǀaxare	nî	 tidesa.	 	Tita	 ǀgôana	ūhâ	 tsî	 ta	nau	khoen	di	ôana	 tsūge!gâ-e	a	
ǀaweba	ǁoasa.	 	Tita	 ǀkhās	 !nubusiga	ūhâ	 tsî	 ta	nau	khoena	 !nubusi-e	ǁkhoreba	
tama	!khaisa.
ǁGâub	nēb	!nân	ǀamose	nî	hâhâ	tin	ge	ǂguina	ǂâi	hâ.		ǂOan	nî	skoǀi	tsîda	nî	ǁîda	
nēpa	ǀguitikōse	xuru!owos	ǀguis.		ǁGoa!gâgu	ra	xūs	ge	ǁgoasa.		Gammaǂgui	xūb	
ge	!garuba.		An	ǂau	xū-e	ǂâi	kai	a	!hūbaib	xuige.
Xawe,	naun	hîa	ǀkhomxa!nâsiba	ra	ǁgau	tena,	an	!Khūb	di	ǀkhommi	xa	hâǀkhƒhe	
re.		An	toxopa	!gâi!gâ	re,	in	!kharu,	tān	ǂnû!gau;		an	kai,	în	sîsenbasen	tsî	tā	tita	
khami	ǀkhowema	re.

(a) Tare-i	xab	ge	Xoxoba	gere	ǀhawitsâsen?		Harase	ǁguiæā	re.	 [5]
(b) Mâ	amaba	nēb	ge	auta	Xoxoba	gere	!hausen	!nâ	xūn	!nâ	hâ?		ǀGora!gâ	rase	

!eream	re.	 [5]
(c) Tare	ægâinab	ge	ǀkhomxa!nâ	ǀgôana	gere	ǁkhoreba?	 [3]
(d) "Amase,	nē	ǀgôaron	di	ǀgui-e	kara	ǂgaeǂhawu-i,	ge	khedeba	ǂnûi	!ao	tsî	hurib	

!gamsib	!nâ	aoǂgās	ǀguisa	a	anu."			Nē	mîde	æoa	ra	ǁnaeǁgauseb	ge	Xoxoba	
haisi-amsa	ra	mā!kharu.		
Tare	haisi-amsa	nēsa?		Sa	ǂhunuma	mîdi	!nâ	skoǁgôaǁgâumais	ai	gere	Åhuruǁnâ	
xūn	ai	ǂâisa	ǂnûi	hâse	nē	haisi-amsa	xoa!gā!gā	re.	 [7]

[20]


